
E o côre in ta stanza

Con questa so idëa,

O piggia da sansa

O n’impe a braxëa,

O tappa con cûa

Qualunque fissûa

Che a morte — a no sciorte

Tramëzo a-o barcon!

Restæ dä cuccagna

Zà fæta co-e figge,

Gh’ëa ancon de sciampagna

Dôe belle bottigge;

L’amîgo ô e retîa

De sorva a sganzîa,

E o taggia — a ligaggia

Cô tirabûscion.

Ah primma che sciorte

Da-o carcere dûo,

Benefica morte

Te devo ûn salûo,

Oh vitta de stento,

Te lascio contento,

I mali — mortali

Me i metto derë...

